Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒԼԻՍԻ 16-Ի N 1177-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ տարածքային կառավարման և ենթակառուցվածքների նախարարություն
	14.01.2022թ.

	
	ԳՍ//845-2022

	      Նախագծի 1-ին կետի 5-րդ ենթակետում նշված «15-օրյա բառը փոխարինել  «երկամսյա բառով։
	Ընդունվել է

	2. Երևանի քաղաքապետարան
	17.01.2022թ.

	
	01/07-1873

	Դիտողություններ և առաջարկություններ չկան։
	

	3. ՀՀ ֆինանսների նախարարություն
	18.01.2022թ.

	
	01/11-4/794-2022

	ՀՀ ֆինանսների նախարարություն հայտնում է, որ, ըստ էության, նույնաբովանդակ նախագծի վերաբերյալ իր դիրքորոշումը հայտնել է 05.11.2021թ. թիվ 01/11-1/18077-2021 գրությամբ։ Վերահաստատելով վերոնշյալ գրությամբ ներկայացված դիրքորոշումը՝ հայտնում ենք, որ Նախագծի ընդունումը չի բխում նաև Նախագծի ընդունման հիմնավորման մեջ մատնանշված ՀՀ վարչապետի 17․12․2021թ․ թիվ 02/16.32/44394-2021 հանձնարարականի պահանջներից, բացի այդ, հարկ է ընդգծել, որ գույքի նվիրաբերության նպատակահարմարությունը հիմնավորող փաստարկներ ևս Նախագծի հիմնավորմամբ ներկայացված չեն:
	

	ՀՀ ֆինանսների նախարարություն
	05.11.2021թ.

	
	01/11-1/18077-2021

	Նախագծով նախատեսվում է ՀՀ կառավարության 2020 թվականի հուլիսի 16-ի N 1177-Ն որոշման 3-րդ կետում նշված գույքը նվիրաբերել Երևան համայնքին՝ դրա նպատակային նշանակությանը համապատասխան օգտագործելու պայմանով: 

Այս կապակցությամբ հարկ ենք համարում վերահաստատել նույնաբովանդակ նախագծի կապակցությամբ Ֆինանսների նախարարության կողմից ներկայացված դիրքորոշումը առ այն, որ անհատույց սեփականության իրավունքի փոխանցման առաջարկը խնդրահարույց է պետական գույքի կառավարման նպատակների իրացման տեսանկյունից: Ավելին՝ սեփականության իրավունքի փոխանցումը Երևանի համայնքին չունի օբյեկտիվ հիմնավորում և անհրաժեշտ է քննարկել գույքի անհատույց օգտագործման իրավունքի փոխանցման տարբերակը, ինչը հնարավորություն կտա անհրաժեշտության դեպքում գույքը հետ վերցնել և ծառայեցնել առավել առաջնահերթ կարիքի բավարարմանը:

Հատկանշական է, որ ՀՀ կառավարության ֆինանսատնտեսական նախարարական կոմիտեի 27.04.2021թ. նիստի թիվ ԿԱ/76-2021 արձանագրության 27-րդ կետով առաջարկվել է ՀՀ պետական գույքի կառավարման կոմիտեին ուժը կորցրած ճանաչել ՀՀ կառավարության 2020 թվականի հուլիսի 16-ի թիվ 1177-Ն որոշումը և Երևան քաղաքի Նալբանդյան փողոց 106/1 շենքի 90 հասցեում գտնվող «Երեխայի զարգացման կենտրոն ՊՈԱԿ-ի գույքը ներկայացնել մասնավորեցման՝ ՊՈԱԿ-ի գործունեության հիմնական ուղղությունը պահպանելու պայմանով։
	Նախագծում որևէ էական փոփոխություն չի կատարվել։
Նպատակահարմար է նշված հարցը քննարկել ՀՀ վարչապետի աշխատակազմում՝ համապատասխան նախարարական կոմիտեում, քանի որ ՀՀ ոստիկանությունը իրավասու չէ վերջնական որոշում կայացնելու։


	ՀՀ արդարադատության նախարարություն
	03.02.2022թ.

	
	//4526-2022

	«Նորմատիվ իրավական ակտերի մասին» ՀՀ օրենքի 7-րդ հոդվածի 2-րդ մասի համաձայն՝ փորձաքննության չեն ենթարկվում պարտադիր պահուստավորման նորմատիվի կամ հատուկ տնտեսական նորմատիվների սահմանմանը, Կենտրոնական բանկի կողմից բանկային տոկոսի հաշվարկային դրույքի և բանկերի կապիտալի հակացիկլիկ շեմի չափը սահմանելուն ուղղված` Կենտրոնական բանկի խորհրդի որոշումների նախագծերը, պետական և համայնքային բյուջեների վերաբաշխման, ինչպես նաև բյուջեի կատարումն ապահովող միջոցառումների վերաբերյալ ենթաօրենսդրական նորմատիվ իրավական ակտերի նախագծերը, հարյուր տոկոս պետությանը սեփականության իրավունքով պատկանող բաժնեմաս ունեցող փակ բաժնետիրական ընկերությունների և պետական ոչ առևտրային կազմակերպությունների ստեղծման, վերակազմակերպման և լուծարման վերաբերյալ ենթաօրենսդրական նորմատիվ իրավական ակտերի նախագծերը:

Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի համաձայն՝  նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ  բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի: 
Նկատի  ունենալով վերոգրյալը՝ հայտնում ենք, որ «Հայաստանի Հանրապետության կառավարության 2020  թվականի հուլիսի 16-ի N 1177-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության կողմից եզրակացություն չի ներկայացվում:
	Ընդունվել է


ՀՀ ոստիկանություն
